
        
            
                
            
        

    
	ЖУЗЕППЕ ТОМАЗИ ДИ ЛАМПЕДУЗА

	АЛДРАА АВАРСАН НЬ

	“Улсын хэвлэлийн газар” Улаанбаатар хотноо 1978 онд эрхлэн хэвлүүлсэн “ҮНЭНЧ ДУРЛАЛ (итали өгүүллэгүүд)” номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

Автоматаар үүсгэсэн тайлбар]

	 

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ЖУЗЕППЕ ТОМАЗИ ДИ ЛАМПЕДУЗА 
(1896-1957)

	 

	Амьдралдаа цорын ганц роман бичиж хэвлэлийн газар болгоноос гар бичмэлээ уйтгартайгаар эгүүлэн авч байсан энэхүү зохиолч насан эцэс болсон хойноо уншигч олондоо алдаршина гэж огтхон ч зүүдэлсэнгүй.

	Жузенпе Томазн ди Лампедуза мөхөж буй сицилийн феодалуудын амьдралыг уран бүтээлдээ нэн тод зураглажээ. Түүний романд италийн өмнөд хэсгийн газрын эзэд, хойд хэсгийн хөрөнгөтнүүдтэй, хувьсгалч хөдөлгөөнийг зогсоох бүхнийг устгагч чавхдас болон нийлж байгааг маш яруу тод дүрсэлсэн юм. «Газрын эзний өглөө» гэдэг өгүүллэгт феодал анги мөхөн жижиг хөрөнгөтнүүд хүчирхэгжиж байгааг дүрсэлсэн бол «Бага насны дуртгал», «Баяр хууль хоёр», «Холбоо» зэрэг өгүүллэгтээ ядуу хүний зовлон, нэр хүндээ хамгаалахын төлөө хамаг сайн сайхнаасаа салж байгааг уярам тодоор дүрсэлсэн байдаг.

	 


АЛДРАА АВАРСАН НЬ

	Буцах замдаа автобусанд ормогц ойр хавийнхаа зорчигсдыг сандраалаа. Бусдад ноогдох орлогын тооцоо зузаан хавтсаа сугандаа хавчуулсан тул зүүн гарын тохой гадагш ёрдойж хүзүүний саарал ороолт, нээгдэхэд бэлхэн байгаа шүхэр энэ бүхэн түүнийг билет авахад саад болов. Зузаан хавтсаа мөнгө хураагчийн бяцхан тавиур дээр тавьтал бутархай мөнгө нь бороо лугаа адил шаагин унав. Түүнийг түүхээр бөхийтөл ард нь байсан хүмүүс эсэргүүцэн уурлацгаав. Дунд зэргийн нуруутай тэр хүн өөрөөсөө хэт их зүйл авч яваа учир олон давхар халхгар хувцас өмссөн гэлэнмаатай төстэй харагдана. Тэр бээр шохой хогтой шалыг тэмтчин байхад автобусанд суугчид амандаа үглэн буруушаасан харцаар ширтэнэ. Тэр бээр зарим хүний хөл дээр гишгэн заримд нь гишгүүлэн хараал зүхлийг нь чимээгүйхэн залгиж доромжлуулсандаа бухимдан заримыг нь айлгахын тулд муухай ширтэнэ.

	Энэ үед машин үлэмж үзэмж муутай байшин бүхий гудамжаар урагшлан явав. Хуучирч элэгдсэн мухлагууд машины гэрэлд харагдана.

	Буух газраа хүрмэгц тэр хонхны товч даран нарныхаа халхад тээглэн арай чарай бууж эцсийн эцэст засмал замын нэгэн хэсэгт ганцаараа үлдлээ. Тэр бээр яаран хиймэл эдээр хийсэн түрүүвч нь байгаа эсэхийг шалган дараа нь чөлөөтэй эрх дураараа амьсгаллаа.

	Түрүүвчинд нь нэг цагийн өмнө авсан шинэ жилийн шагнал болох гучин долоон мянга хоёр зуун дөчин таван лир байлаа.

	Энэ нь байшингийн эзний нэхэж байгаа хоёр улирлын байрны хөлс, пальтоны оронд эхнэртээ авч өгсөн хөхний даруулгын үнийг төлж ногоо худалдагч, загас худалдагч нарыг царайчлан харахгүйн тулд хуучин өрөө төлөх мөнгө байлаа. Дөрвөн том дэвсгэрт гэрлийн зардалд санаа зоволтгүй хүрэх авч хүүхдүүдийнхээ ханзархай гутлыг өрөвдөлтэйгөөр ширтэн, хийн пийшингийн дөл чичгэнэн сүүмэлзэхийг ч анхааралтайяа ширтэнэ. Хэдийгээр юм бүхэн бэлэн зэлэн болчихгүй ч сэтгэлээ түр зуур амрааж болох өчүүхэн хугацаа олдох бөгөөд энэ нь ядуучуудын чин сэтгэлийн баяр бил ээ. Магадгүй өөрт нь хоёр гурван мянган лир үлдэж болох юм. Гэвч энэ нь зөвхөн шинэ жилийн баярын өмнө хоромхон зуур хоослогч хоол хүртэл шүү дээ. Тэр бээр арван гурав дахь сарныхаа цалинг хааяа нэг авахдаа хамаг сэтгэл санаа баяр жаргалд умбан амьдралын алаг цоохрыг хэдийнээ мартах бүлгээ. Тийм ээ, тэр баяр нь хүнд ачаанд чинэж өвдөх гарыг нь мартагдуулна. Түүний хамаг баяр нь ажлынхаа өрөөнөөс гэрээ хүртэл тээж авчирсан долоон кг-ын торт байлаа. Гурил, элсэн чихэр, өндөг хольсон найдваргүй нухашны төлөө мөнгөө хамаагүй үрэхгүй. Тийм юм харах ч дургүй. Гэнэт нэг удаа ийм сайхан амттай долоон килограммын торт хэдийгээр асар их зүйл биш ч гэсэн хүн бүхэнд бараг зуун грамм ноогдоно шүү дээ. Ядуу зүдүү айлд дээд зэргийн амтлаг эд дээ. Мариа яаж баярлах бол? Таван цагт амтат бялуу идэхийн төлөө хүүхдүүд аюул занал учруулах элсэн говийг туулахад бэлхэн байгаа биз. Тэр бээр бусдын баярыг амсаж байлаа. Түүний хувийн баяр бол шал өөр оюун санааны баяр, бахархал уярал холилдсон баяр юм.

	Хэдхэн цагийн өмнө дарга нь олон жил удирдах ажил хийсэн ихэмсэг дээрэлхүү зангаараа шинэ жилийн баяр хүргэн шагнал бүхий дугтуй тарааж байхдаа том үйлдвэрийн газраас ирүүлсэн долоон килограммын асар том бялууг хамгийн сайн албан хаагчдаа өгнө гэж зарлаад, хамтран ажиллагчдадаа хандаж амтат бялууны эзэн тэр аз жаргалтай албан хаагчийг хурал дээр ардчилсан (бүүр үнэхээр энэ үгийг хэрэглэсэн шүү) хэлбэрээр нэрлэхийг даалгажээ. Тасалгааны гол дунд цагаан алчуурт боолттой бялуу сүр жавхлантай харагдана. Хүмүүсийн дунд шивгэнэх, бие биеэ сэм нудрахаас эхлээд дарга нь, дараа нь тэнд байгсад цөм түүний нэрийг хашхирлаа. Сэтгэл нь амарч, ажлаа алдахгүйн баталгаа болон ялан дийлэгч болов. Дараа нь тохиолдсон юу ч түүний сэтгэлийг ингэж догдлуулсангүй. Уушны газар орж шингэж байгаа нарны улбар гэрэлд бүдэгхэн дарагдагч өдрийн гэрлийн доор найз нараа цай уулгахаар халааснаасаа гаргасан гурван зуун лир ч, ялагчийн тэмдэг болсон амтат бялууны хүндийн жин ч, автобусанд суугчдын ууртай үгс ч, цөм л ядуу албан хаагчдадаа үзүүлж байгаа хамгийн дээрэнгүй халамжийн илрэл гэдгийг тэр ухамсарлаж байсан ч сэтгэл нь хөдөлсөнгүй. Тэр бээр үнэхээр ч хэт ядуу учир бардамнах сэтгэл төрж чадсангүй. Арван таван жилийн өмнө салам бөмбөгдүүлсэн эвдэрхий гудамжаар гэр лүүгээ явж байлаа. Царай муутай байшингийнхаа өмнө очиж өөрөөсөө бага цалин авдгийг мэдрэх учир үргэлж доромжилсон харцаар ширтэгч хаалганы манаач Косимотой хөгжилтэй мэндлэн есөн гишгүүр, гурван гишгүүр, дахин есөн гишгүүр өгсөн Тизно ноёны байдаг давхарт ирлээ. Түй! Хагартлаа баяжсан хүн. Гэвч хөгшин, муухай эхнэртэйг нь яана.

	Есөн гишгүүр, дараа нь гурав, дахиад л ес. Доктор Семпорониогийн байр. Байж болшгүй, өөдгүй амьтан. Ажил хийдэггүй нэг хүү нь үргэлж хамгийн шилдэг мотоциклийн хойноос л давхина шүү. Хүлээн авах өрөө нь ашгүй хүнгүй байна. Есөн гишгүүр, гурван гишгүүр дахиад ес. Түүний суудаг бяцхан байр. Хүн бүрийн хайрыг татсан, үнэнч, олондоо нэр хүндтэй нэгдүгээр зэргийн нягтлан бодохын байр.

	Хаалгаа нээж шарсан сонгино, ногооны үнэр ханхалсан давчуухан жижиг өрөөнд орлоо. Тэр бээр том ширээн дээр том амтат бялуугаа, бусдын орлогыг тооцоолон бодсон хавтсаа, дарамт болж байсан хүзүүнийхээ ороолтыг тавилаа.

	— Мариа аа! Наашаа хурдан ир! Ямар сайхан юм байгааг хараач гэж тодхон дуугарлаа.

	Эхнэр нь гал тогооныхоо өрөөнөөс гарч сав суулганыхаа тосонд будагдсан хормогчоо, олон удаагийн төрөлтөөс болж хэв нь эвдэрсэн гэдэс дээрээ, өдий төдий угааснаас улайж ягаарсан бяцхан гартаа барьсаар гарч ирлээ. Самар шиг хамартай хүүхдүүд нь ширээ тойрон аавынхаа авчирсан зүйлд гар хүрч зүрхлэхгүй нүдээ бүлтийлгэн зогсоцгооно.

	— Ямар сайхан юм бэ. Цалингаа авчирсан биз. Ганц ч мөнгөгүй болчихсон шүү.

	— Хайрт минь, Энэ байна. Би энэ хэдэн задгайг нь өөртөө үлдээе. Хоёр зуун дөчин таван лир. За май. Чи хар л даа! Ямар сайхан юм бэ?

	Мариа сайхан хүүхэн байжээ. Саяхан болтол хөгжилтэй хоёр нүд гэрэлтсэн сэргэлэн нүүртэй байж. Худалдагчидтай хэрэлдсээр дуу нь ширүүсэж муу хоол царайг нь шарлуулан хүнд гачигдалтай амьдрал нүднийх нь галыг бууруулжээ. Энэрэл халамжаар хатсан ч зүрх нь ариун тансаг хэвээр үлджээ. Зэмлэж уурлалаа ч гэсэн гүн сайхан сэтгэл нь илрэн эрх чөлөө, тусгаар тогтнолын гудамжинд байсан хамгийн нэрт малгайчны ач учир бардамнах зантай бөгөөд Жироламогийн мангуу удмынхныг доромжлох авч нөхрөө бяцхан тэнэг хайрт хүүхэд лугаа адил хайрлана. Алтадсан хатуу цаас бүхий амтат бялууг тоомжиргүй харснаа, 

	— Их сайн байна. Маргааш өмгөөлөгч Рисмад явуулъя. Бидэнд маш их тус болсон шүү!

	Хоёр жилийн өмнө өмгөөлөгч нягтлан бодохын маш нарийн төвөгтэй тооцоог Жироламод өгч бодуулан хөлсийг нь төлснөөр барахгүй тэр хоёрыг хийсвэр зураачдын хэлбэрээр бүгдийг төмрөөр доторлосон гэртээ хоолонд урьжээ. Харин нягтлан бодогчийн ирэхээс өмнө зориуд худалдаж авсан шинэ гутлаасаа болж маш их шаналжээ. Одоо бол юугаар ч дутаагүй байгаа энэ өмгөөлөгчид Мариа болон хүүхдүүд бас өөрөө олон жил ядарч явж олж ирсэн амтлаг сайхан бялуунаасаа татгалзах болох нь ээ. Тэр бээр яаран гал тогооныхоо өрөө рүү гүйн орж хутга авч ажилсаг худалдагчийн боосон алтлаг утсыг таслах гэтэл арьс нь улайсан гар нуруунд хүрч

	— Жироламо битгий хүүхэд зан гаргаач! Рисмагийн өмнө хүлээсэн үүргээсээ сана л даа гэв. Энэ бол хуулийн дуу, шударга малгайчдын гаргасан хуулийн дуу байлаа.

	— Хайрт минь энэ чинь миний шагнал, хөдөлмөрийн минь гавьяаны үнэлэлт, намайг үнэлж байгаагийн илрэл шүү дээ.

	— За боль доо. Энэ чинь чиний найз нарын өглөг шүү дээ! Жироламо минь! Энэ чинь зөвхөн өглөг шүү дээ!

	Эхнэр нь эелдэг сайхнаар өгүүлэн хуучны нь гоо сайхны ул мөрийг зөвхөн өөрөө л нээн харж чадах инээмсэглэлээрээ инээлээ.

	— Маргааш өөр нэг амтат бялуу худалдан авъя. Нэг бяцхан бялуу авъя. Бидэндээ болно шүү дээ. Станда дэлгүүрт байгаа тахирласан улаан лаанаас дөрвийг авъя. Тэгэхээр манайд ч гэсэн ёстой баяр болно. Чи харж л байгаарай.

	Маргааш нь дөрөв биш дөнгөж хоёрхон лаатай царай муутай бялуу худалдан авлаа. Харин эрхэмсэг ноён өмгөөлөгч Рисмад дамжуулан хүргэх товчоогоор уг бялуугаа явуулахдаа бас хоёр ширхэг зуутын дэвсгэрт нэмж төллөө. Шинэ жилийн баярын дараа амтлаг сайхан бялуунаасаа зүсэм ч амсуулсангүй гэж доог тохуу хийсэн нөхдөдөө бас нэг бялуу худалдан авч өгөх боллоо.

	Анхны бялууны хувь заяа манай дотор суунаглан үлдэв.

	Дамжуулан хүргэх товчоонд гомдол гаргахаар очив. Уг товчооныхон өмгөөлөгчийн зарц бүсгүйн гарын үсэг бүхий хүлээн авсан баримтыг ууртай гэгч үзүүллээ.

	Шашны баярын дараа «Их баярлалаа. Сайн сайхныг хүсье» гэсэн бичиг бүхий өмгөөлөгчийн нэрийн хуудсыг хүлээн авав. Ийнхүү алдар нэр нь аврагджээ.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	Оршил

	 

	Луйжи Пиранделло : Цаасан ертөнц

	 

	Езио Таддеи : Маннин хатагтайн шувуухай

	 

	Коррадо Альваро : Бэлэг

	 

	Жузеппе Томази ди Лампедуза : Алдраа аварсан нь

	 

	Рената Вигано : Коммунизмтай учирсан нь

	Хоёулаа уурхайд 

	 

	Альберто Моравиа : Эх хэмээх үг

	Хуурамч мөнгө

	Бүсгүйн аз жаргал

	Хүний үр

	Сарны тусгай төлөөлөгчийн газрын тухай анхны илтгэл

	 

	Чезаре Павезе : Жингийн цуваа

	 

	Жиузеппе Десси : Сахиуст арал

	 

	Сильвио Микели : Миний авга ах төмөр замчин

	 

	Уго Пирро : Үнэнч дурлал

	 

	Итало Кальвино : Хайрын илч

	 

	Жиозе Риманелли : Цэрэг малгай

	Өнө эртний соёлт итали орны утга зохиолын баялаг түүхтэй уншигч авгай та бүхнийг хэдхэн үгээр яахан танилцуулж чадах бил ээ. Та бүхэн италийн уран зохиолын хэлийг үндэслэгч А. Данте болон Декамерон хэмээх алдарт номоороо алдаршсан Боккаччо зэрэг италийн уран зохиолын алдартнуудыг хэдийнээ мэдэх бил ээ.

	Энэхүү бяцхан эмхэтгэлд орчин үеийн италийн уран зохиолын шилдэг төлөөлөгчдийн бүтээлээс тусгахыг оролдов. Энд толилуулж буй өгүүллэгүүдийн ихэнх нь дэлхийн хоёрдугаар дайны дараахан бичсэн зохиол бөгөөд италийн утга зохиолын түүхэнд «орчин үеийн утга зохиол» гэж нэрлэгдэж буй шинэ үеийг нээлцсэн зохиолчдын бүтээл юм.

	Фашизмыг эсэргүүцсэн италийн ард түмний баатарлаг тэмцэл италийн соёл, урлаг, утга зохиолд хүчтэй нөлөөлж шинэчлэлт хийсэн ажээ.

	Фашист дарангуйллын хүнд жилүүдэд, хэдийгээр дэвшилт уран зохиолыг хавчин хааж байсан авч фашизмыг эсэргүүцсэн үзэл санаа бүхий, италийн утга зохиолд шинэ үеийг нээх тулганы чулууг тавилцсан Витторини, К. Леви нарын роман, К. Кассолы, Протолина нарын өгүүллэг, А. Гаттогийн шүлгүүд цуурайтаж эхэлсэн бил ээ.

	Зөвлөлтийн яруу алдарт улаан армийн гайхамшигт ялалтад зоригжсон Италийн Коммунист Намын манлайлан удирдаж, италийн коммунистуудын тэргүүн эгнээнд нь амь бие хайргүй тулалдаж явсан, эсэргүүцлийн хөдөлгөөнд гар бие оролцон фашизмын эсрэг тэмцэж байсан зохиолчид италийн утга зохиолд шинэ утга санаа өгч ард түмний дундаас төрөн гарсан эгэл жирийн баатруудын дүрийг бий болгон италийн нийгэм, улс төрийн амьдралын бүх талыг өргөнөөр тусган бичиж эхэлжээ.

	Дэлхийн хоёрдугаар дайны дараахан И. Кальвино, М. Вентури, Ж. Бассани, Д. Реа, Р. Скодоларо, П. Пазолини, Иовине, А. Бижаретти, С. Алерамо, С. Квазимодо нарын уран бүтээл эсэргүүцлийн хөдөлгөөний үзэл санаанд бат итгэсэн, амьдралын сайн сайханд бахархсан ард түмний дундаас төрж гарсан шинэ баатруудын дүрийг тов тодруун дүрслэн гаргав.

	Дөчөөд оны дундуур улс төр, үзэл санаа, бичлэгийн арга барилаар өөр өөр боловч тухайн үеийнхээ итали орны амьдралын бүх л талыг үнэн зөвөөр тусгах гэсэн хүсэл эрмэлзэл, эгэл жирийн хүний амьдралын зовлон зүдүүрийг тусгах гэсэн хандлага италийн ихэнх зохиолчдыг хамарчээ.

	Тавиад оны дундуур энэ бүх зохиолчдыг нэгтгэн эхэн үедээ дэвшилт эх оронч үзэл санаа бүхий байсан неореализм хэмээх уран зохиолын шинэ урсгал бий боллоо.

	Энэ урсгалд хамаарагдаж байсан зохиолчид эсэргүүцлийн хөдөлгөөн, эгэл жирийн хүний амьдрал, хайр дурлал, хүсэл эрмэлзэл, зовлон жаргалыг италийн нийгмийн бүх салбартай уялдуулан холбож уран зохиолдоо дүрсэлж шашны нөлөөний эсрэг тэмцэж байсан юм. Янз бүрийн үзэл санаа улс төрийн чиглэл бүхий зохиолчдыг хамарч байсан неореализм хямралд орж бутрахад дэвшилт үзэл санаа бүхий тэргүүний дэвшилт зохиолчид нь реалист бичлэгийн арга барилаа улам гүнзгийрүүлэн ялзран мөхөж байгаа хөрөнгөт ертөнцийн нүүр царайг улам тодоор зурж эхэлсэн бил ээ.

	Италийн утга зохиолын арав гаруйхан шилдэг төлөөлөгчдийн уран бүтээлийн зах зухыг тусгасан энэхүү бяцхан эмхэтгэлд орсон өгүүллэгүүд италийн эсэргүүцлийн хөдөлгөөн, фашистын эсрэг тэмцэл, ажилгүйдэл, харь газар очиж ажиллахын зовлон, эгэл жирийн хүний амьдралын зовлон зүдүүр, хэмжээгүй үнэнч хайр, дайны хор уршиг, шашныг эсэргүүцсэн үзэл санаа бүхий сэдэвтэй бил ээ.

	Эрхэм хүндэт уншигч авгай нарыг зөвхөн зохиолчийн нэртэй бус түүний амьдралын болон уран бүтээлийн зах зухтай танилцуулах зорилгоор зохиолч бүрд маш товч танилцуулга хийлээ. Зохиолчдын уран бүтээлийг италийн утга зохиолд тэдний эзлэх байр сууриар бус насны эрэмбээр дараалуулан байрлуулав. Энэхүү бяцхан эмхэтгэл орчин үеийн италийн утга зохиолын маш өчүүхэн хэсэг гэдгийг уншигч авгай нар юу андах бил ээ.

	 

	Орчуулагч Б. Чимиддорж

